
Shri Dakshinamurtidashakam

శ్రీదక్షిణామూర్తిదశకమ్

పున్నాగవారిజాతప్రభృతిసుమస్రగ్విభూషితగ్రీవః    ।
పురగర్వమర్దనచణః  పురతో మమ భవతు దక్షిణామూర్తిః ॥ ౧॥
పూజితపదామ్బుజాతః పురుషోత్తమదేవరాజపద్మభవైః  ।
పూగప్రదః  కలానాం పురతో మమ భవతు దక్షిణామూర్తిః ॥ ౨॥
హాలాహలోజ్జ్వలగలః  శైలాదిప్రవరగణైర్వీతః    ।
కాలాహఙ్కృతిదలనః పురతో మమ భవతు దక్షిణామూర్తిః ॥ ౩॥
కైలాసశైలానలయో   లీలాలేశేన నిర్మితాజాణ్డః  ।
బాలాబ్జకృతావతంసః  పురతో మమ భవతు దక్షిణామూర్తిః ॥ ౪॥
చేలాజితకున్దదుగ్ధో  లోలః శైలాధిరాజతనయాయామ్  ।
ఫాలవిరాజద్వహ్నిః పురతో మమ భవతు దక్షిణామూర్తిః ॥ ౫॥
న్యగ్రోధమూలవాసీ  న్యక్కృతచన్ద్రో  ముఖామ్బుజాతేన ।
పుణ్యైకలభ్యచరణః  పురతో మమ భవతు దక్షిణామూర్తిః ॥ ౬॥
మన్దార  ఆనతతతేర్వృన్దారకవృన్దవన్దితపదాబ్జః     ।
వన్దారుపూర్ణకరుణః   పురతో మమ భవతు దక్షిణామూర్తిః ॥ ౭॥
ముక్తామాలాభూషస్త్యక్తాశప్రవరయోగిభిః  సేవ్యః ।
భక్తాఖిలేష్టదాయీ  పురతో మమ భవతు దక్షిణామూర్తిః ॥ ౮॥
ముద్రామాలామృతధటపుస్తకరాజత్కరామ్భోజః  ।
ముక్తిప్రదాననిరతః  పురతో మమ భవతు దక్షిణామూర్తిః ॥ ౯॥
స్తోకార్చనపరితుష్టః  శోకాపహపాదపఙ్కజస్మరణః ।
లోకావనకృతదీక్షః పురతో మమ భవతు దక్షిణామూర్తిః ॥ ౧౦॥
ఇతి శ‍ృఙ్గేరి  శ్రీజగద్గురు   శ్రీసచ్చిదానన్దశివాభినవనృసింహ  -

భారతీస్వామిభిః విరచితం శ్రీదక్షిణామూర్తిదశకం  సమ్పూర్ణమ్  ।

